
Nafarroako Gorteetako kide eta Alderdi Popularra talde parlamentarioari atxikitako Irene Royo Ortín andreak, Legebiltzarreko Erregelamenduan xedatuaren babesean, honako mozio hau aurkezten du, Osoko Bilkuran eztabaidatzeko: 
Zioen azalpena. 
Etxebizitza bat izatea funtsezkoa da edozein pertsonarentzat. Ez da sabai bat eta lau horma bakarrik, baizik eta segurtasuna, egonkortasuna eta norberarentzako eta bere familiarentzako etxea sortzeko aukera ematen digun espazio bat, non bizitza-proiektu bat garatu ahal izango den, bai eta atseden hartu eta erlaxatu ere. 
Nafarroako gizartearen kezka nagusietako bat etxebizitza bat eskuratzeko zailtasuna da. 
Egoera horri aurre egiteko, era askotako arrazoiak kontuan hartu behar dira, hala nola alokairuko etxebizitza garestitzea, higiezin bat jabetzan eskuratu ahal izateko askotan izaten diren oztopoak edo eraikitzeko gero eta lurzoru-premia larriagoak. 
Gainera, horri guztiari gehitu behar zaio tasen igoera progresiboa hipoteka askoren kalkuluan dagoeneko izaten ari den eragina eta horrek familia-ekonomietan duen eragina. Bereziki kezkatzen gaitu gazte askok etxebizitza eskuratzeko dituzten arazoak.
 Haientzat, kasu batzuetan, etxe propioa izateko aukera utopia bat da, eta familia-elkartasunarekin edo zuzenean emantzipatzeari uko eginez soilik ordeztu dezakete. 
Etxebizitza bat alokairuan edo jabetzan eskuratzeko zailtasuna oztopo larria da edozein herrialderen garapenerako, eta, gainera, gero eta desberdintasun handiagoak sortu eta pertsona ahulenen gizarteratzea zailtzen du. Horregatik, zeregin horri aurre egiteko, defendatzen dugu lan hori erabakitasunez egin behar dela eta gobernu-maila guztiak inplikatu behar direla. Ahaleginak sakabanatzeak baliabideak eta estrategia-gaitasuna galtzea dakar. 
Ezein administraziok ezin du hori bere kabuz konpondu. Era berean, uko egiten diogu arazo horri esloganen politika baten bidez heltzeari; izan ere, batzuk atzean geratzen ari dira, eta ez dugu uste konponbidea planteamendu interbentzionistetatik etorriko denik. Konponbide berritzaileak eta bideragarriak behar ditugu, administrazioen artean koordinatuak eta, gainera, sektore pribatuaren lankidetza gehitzen dutenak. 
Azken batean, gure jarrerak ematen digun erantzukizunetik, gure betebeharra da etxebizitza eskuratzea ez dadila izan ez luxu bat ez pribilegio bat.
Horregatik guztiagatik, Nafarroako Parlamentuak honako hau erabakitzen du: 
1. Nafarroako Parlamentuak Nafarroako Gobernua premiatzen du PFEZean neurri fiskalak har ditzan, lehen etxebizitza erostea errazteko: 
· % 18ko kenkaria araubide orokorrean ohiko etxebizitzan inbertitzeagatik 
· % 23ko kenkari berezia familia ugarientzat eta 35 urtetik beherakoentzat 
Iruñean, 2023ko azaroaren 7an

